
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Miguel Bujanda Cirauqui jaunak, Parlamentuko Erregelamenduan xedatutakoaren babesean, honako mozio hau aurkezten du, Osoko Bilkuran eztabaidatzeko:
Espainiako Gobernua eta Nafarroako Gobernua premiatzen dira aldeztu dezaten EBk ingurumenaren aldeko taldeei emandako dirulaguntza-kontratuak argitu eta ikertzea.
Holandako De Telegraaf  egunkariak ustezko ustelkeria-kasu bat salatu du: egunkariak dioenez, Europar Batasunak (EB), Klimaren Aldeko Ekintzako komisario ohia den Frans Timmermans sozialistaren zuzendaritzapean, isilpean finantzatu omen ditu ingurumenaren arloko zenbait talde, Itun Berdearekin lotutako bere erreformak sustatzeko.
Artikuluan diotenez, gutxienez EBren 700.000 euro erabili omen dira lobbyen jarduerak finantzatzeko, Bruselaren plan berdeen aldeko kanpaina egin zezaten.
Frans Timmermans Europako Batzordeko lehen lehendakariorde izan zen 2014tik 2023ra bitarte, Juncker Batzordean eta Von der Leyen Batzordean zegoelarik, eta Eurpako Itun Berdearen eta baserritik mahaira estrategiaren arduradun eta Klimaren Aldeko Ekintzako Politika Komisario izan zen.
Timmermansek, hain zuzen ere, landa-eremuaren aurkako eraso ekologisten sorta osoa onetsi zuen, txosten ofizial bati entzungor eginda, UPNk lehenago ere adierazi duen eran, txostenean adierazten baitzen haren neurrien ondorioz elikagai-ekoizpena murriztu eginen zela eta horrek prezio-igoera ekarriko zuela. Baina, orain, elementu berri bat sortu da Holandako prentsaren salaketarekin, jakinarazi baitute Europako bulego batek ustez funtsak bideratu dituela ingurumen-politikak babesteko, Bruselaren proposamen klimatikoen aldeko presioa egiteko gezurren eta faltsukeria ideologikoen bidez.
Informazio horren arabera, erakunde horiek ez zutela finantziazioa jaso soilik Bruselaren plan berdeen alde kanpaina egiteko baldintzapean, eta, besteak beste, nekazaritzari eta jasangarritasunari buruzko eztabaidan eragiteko baldintzapean, eta horrek zalantzan jartzen du GKE ekologistek Europako proposamen klimatikoei ematen dieten babesaren egiazkotasuna.
De Telegraaf egunkariak dioenez, Europako Batzordeak baliabide publikoak baliatu izanen lituzke eztabaida politikoa eta soziala Timmermans holandarrak sustatutako politika berdeen onarpenerantz bideratzeko, nekazaritzako eta abeltzaintzako ekoizpen-sektoreari eraso eginez gezurren bidez, gizartea landa-eremuaren aurka jarriz Europaren autosufizientziaren aurka egiteko xedez eta, beraz, kontsumitzailearentzat hain seguruak ez diren elikagaien sarrerari bidea emanez.
UPNk gardentasun osoa eskatzen du kontratu horiek burutzeko moduari buruz, eta egin dadila ikerketa bat horri buruz.
Horregatik guztiagatik, honako erabaki-proposamen hau aurkezten dugu:
1. Nafarroako Gobernua eta Espainiako Gobernua premiatzea jakinaraz dezaten ea bazuten Batzordearen lan-metodo horien berri eta ea foru departamentu edo ministerioren batek ere horrelako kontratuak erabiltzen dituen lobby egiteko.
2. Espainiako Gobernua premiatzea aldeztu dezan EBko aurrekontu-kontroleko batzordearekin batera ikertzea azken bost urteetan ingurumenaren alorreko taldeei emandako subsidio-kontratuak eta ustezko lobby zerrendak, politikarien izenak dituztenak, horiekin harremanetan jartzea komeni baita.
3. Nafarroako Parlamentua Nafarroako lehen sektoreari erasotzen dioten ingurumenaren aldeko metodo lobbysta horien aurka agertzen da.
4. Nafarroako Parlamentua elikagai-kontsumitzailearen alde agertzen da, eta elikagai-segurtasunaren kontra doazen metodo horien aurka.
5. Nafarroako Parlamentuak Nafarroako Gobernuari eta Espainiako Gobernuari eskatzen die stand by-an jar ditzan eta lehengoratu ditzan Europako Itun Berdeko, Baserritik mahaira estrategiako eta Klimaren Aldeko Ekintza politikako politika guztiak, ustezko ustelkeria-kasu horiek guztiak argitu arte.
Eskatzen da Gobernuak kontuak eman ditzan Landa Garapeneko eta Ingurumeneko Batzordean.

